
GOUVÈNÈ HOCHUL ANONSE KANPAY NAN TOUT ETA A POU KONBAT MOUN K 

AP KONDUI AK KAPASITE AFEBLI AK POU FÈ KANPAY EDIKATIF PANDAN 
WIKENN FÈT SEN PATRIK LA  

  
Mobilizasyon nan tout eta a ap fèt soti 9 mas rive 17 mas  

  
Lapolis pral ogmante patwouy sou wout yo ak ranfòse kontwòl sou bwason ki 

gen alkòl pou minè  
  
  
Jodi a, Gouvènè Kathy Hochul te anonse ogmantasyon patwouy Lapolis Eta Nouyòk la 
ak fòs de lòd lokal yo nan Fèt Sen Patrik la pou lite kont moun k ap kondui tou sou, ak 
kapasite afebli epi san pridans. Peryòd anyèl sa a pou ranfòse sekirite sou wout la ap 
kòmanse lendi 9 mas epi l ap kontinye jiska madi 17 mas.   
  
"Antanke Gouvènè, pa gen okenn angajman ki pi enpòtan pase pwomès mwen pou fè 
eta nou an vin pi an sekirite pou tout moun, e mwen rekonesan anvè patnè fòs de lòd 
nou yo pou angajman yo pran pou pwoteje Nouyòkè yo," Gouvènè Hochul te deklare. 
"Kondui anba enfliyans se yon bagay nou ka anpeche nèt, sitou nan epòk sèvis transpò 
pataje yo, taksi yo, ak teknoloji tankou aplikasyon 'Have a Plan' nan. Nou pa gen okenn 
tolerans pou zafè kondwi anba enfliyans alkòl, anba dwòg, oswa kondwi avèk neglijans 
— tout bagay sa yo fè lari nou yo vin mwens an sekirite — epi nou p ap sispann fè efò 
pou retire chofè ki pa responsab ak danjere yo sou wout nou yo."  
  
Komisè Depatman Veyikil a Motè (Department of Motor Vehicles) a ak Prezidan 
Komite Sekirite Sikilasyon Gouvènè a, Mark J. F. Schroeder, te deklare, "Kondui 
avèk Kapasite Afebli ka detwi lavi w. Non sèlman w ap mete tèt ou ak lòt moun sou 
wout yo an danje, men tou w ap riske yon arestasyon pou krim grav, pèdi lisans chofè 
ou, ak gwo depans pou frè legal. Gen yon plan pou yon transpò ki an sekirite se yon 
bagay ki sove lavi. Li senp, deziyen yon chofè ki pa bwè alkòl pou mennen w lakay ou."  
  
Sirentandan Lapolis Eta Nouyòk la, Steven G. James, te deklare, "Lapolis Eta a ak 
fòs de lòd lokal yo pral rete vijilan jan yo toujou fè pou kenbe chofè sou yo nan eta a 
pandan Jounen Fèt Sen Patrik sa a. Kondwi se pa yon privilèj, se pa yon dwa. Objektif 
la se asire ke moun reflechi de fwa anvan yo bwè epi pran volan.  Nou pral kontinye 
travay avèk Komite Sekirite Sikilasyon Gouvènè a (Governor's Traffic Safety Committee, 
GTSC) pou kenbe wout Nouyòk yo pami sa ki pi an sekirite nan peyi a, atravè 
edikasyon ak rapèl pou moun toujou planifye davans."  



  
Se Komite Sekirite Sikilasyon Gouvènè a (GTSC) ki finanse mobilizasyon anyèl la. 
Anplis pòs kontwòl DWI (kondwi pandan w sou), ofisye lapolis yo pral ogmante patwouy 
mobil yo pandan peryòd kontwòl sikilasyon an pou siveye chofè ki ap fè eksè vitès oswa 
ki distrè, oswa moun ki vyole "Lwa Mete w Akote" (Move Over Law) a. Lapolis Eta 
Nouyòk pral reyalize tou verifikasyon nan etablisman vant an detay yo ki sible minè k ap 
konsome alkòl ak vant ilegal bay minè pandan kanpay la.    
  
Pandan operasyon kontwòl lapolis pou moun k ap kondui ak kapasite afebli nan Fèt 
Sen Patrick ane pase a, ofisye lapolis Eta a te arete 1,224 chofè pou DWI, yo te bay 
10,314 kontravansyon pou eksè vitès ak 55,661 kontravansyon an total.   
  
Cherif nan Konte Ulster ak Prezidan Asosyasyon Cherif Eta Nouyòk la, Juan 
Figueroa, te deklare, "Pandan Fèt Sen Patrik la ap pwoche, se yon bon moman pou fè 
plan ak fanmi ak zanmi.  Kondui san danje ak san enfliyans alkòl epi konsa, ou ka gen 
chans Ilandè yo.  Si w kondui anba enfliyans oswa avèk agresivite, ou p ap jwenn yon 
po lò; olye de sa, w ap jwenn lapolis pare pou ba w kontravansyon epi arete w.  Cherif 
Eta Nouyòk yo vle pou tout moun jwi Jounen Fèt Sen Patrik la ak kòmansman sezon 
prentan an epi pou yo gen yon plan pou pa kondui ak kapasite afebli."  
  
Moun k ap kondwi sou yo touye apeprè 12,000 moun chak ane nan Etazini. Yon moun 
mouri chak 45 minit nan yon aksidan ki gen rapò ak alkòl: — yon mwayèn 32 moun pa 
jou, epi chak grenn lanmò sa yo te ka evite.    
  
Prezidan Asosyasyon Chèf Lapolis Eta Nouyòk la ak Chèf Depatman Lapolis 
Mount Pleasant, Paul Oliva, te deklare, "Tout moun renmen gade yon trèf kat fèy nan 
Fèt Sen Patrik la, men pa fòse chans ou. Ou dwe gen yon plan pou w vwayaje lè w ap 
selebre fèt la. Kondwi san w pa bwè, ralanti epi rete an sekirite."  
Kondui anba enfliyans ka lakòz tan nan prizon, pèdi lisans ou, pri asirans ki pi wo, ak 
plizyè douzèn depans ou pa t atann. Chaj ki gen rapò ak kondui ak kapasite afebli 
mennen nan amann ki ka rive jiska 10,000 dola.   
  
Lapolis Eta Nouyòk la ak Komite Sekirite Sikilasyon Gouvènè (GTSC) a mande w pou w 
pran angajman pou w swiv etap fasil sa yo pou w ka jwi yon fèt an sekirite san w pa 
mete lavi moun an danje sou wout la.   

 Anvan fèt yo kòmanse, planifye yon fason ki sekirize pou ou rantre lakay ou nan 
fen nwit lan.   

 Anvan ou kòmanse bwè, chwazi yon chofè ki gen tèt klè epi kite kle machin ou 
lakay ou.   

 Si ou gen kapasite afebli, itilize yon taksi oswa sèvis woulib pataje yo, rele yon 
zanmi oswa manm fanmi ki pa anba enfliyans alkòl, oswa itilize transpò piblik 
pou w ka sèten w ap rantre lakay ou san danje.   

 Mache anba enfliyans alkòl kapab danjere menm jan ak kondwi anba enfliyans 
alkòl. Chwazi yon zanmi ki pa sou pou mennen w lakay ou.   

 Si ou remake yon chofè ki anba enfliyans alkòl sou wout la, rele depatman lapolis 
lokal la. Ou kapab sove yon lavi.    



GTSC ak aplikasyon mobil "Have a Plan" Fondasyon STOP-DWI Eta Nouyòk la, 
disponib pou telefòn entèlijan Apple ak Android yo. Aplikasyon an pèmèt moun Nouyòk 
yo lokalize epi rele yon sèvis taksi ak pwograme yon lis chofè ke yo chwazi. Li ap bay 
enfòmasyon tou sou lwa ak sanksyon DWI yo, ak yon fason pou moun rapòte yon chofè 
ke yo sispèk ap kondwi ak kapasite afebli.   
  
Nouyòkè yo ki gen difikilte avèk adiksyon, oswa yon pwòch ki gen difikilte, ka jwenn èd 
ak lespwa lè yo rele liy telefòn gratis Eta a, HOPEline 24 èdtan, 7 jou pa semèn nan 1-
877-8-HOPENY (1-877-846-7369) oswa lè ou voye tèks HOPENY (Kòd Kout 467369).      
  
Ou ka jwenn trètman pou adiksyon ki disponib ki genyen ladan yo swen pou 
kriz/dezentoksikasyon, swen malad ki etène yo, rezidans kominotè, oswa swen 
konsiltasyon ekstèn, lè w itilize Panèl Disponibilite Trètman NYS OASAS la nan 
FindAddictionTreatment.ny.gov oswa atravè sitwèb NYS OASAS la.   

